
daiddat udnalabbo go don læk, sust bovddijuvvum læt,

9 ja amas su ja du bævddijægje boattet, ja dunji cælkket: čaǥa dasa saje! ja hæppanemin don dalle šaddak uskemussi mannat čokkanet.

10 Mutto go bovddijuvvum læk, de mana uskemussi čokkanet, vai, go du bovddijægje boatta, son dunji cælkaši: ustebam! mana bajebuid čokkanet: de gudne dust læ sin audast, guđek du bævddeguoimek læk.

11 Dastgo juokkaš, gutte ješječas aled, vuolleduvvu; ja gutte ješječas vuolled, aleduvvu.

12 Mutto son celki maida sunji, gutte læi bovddim su: go gaskbæive daihe ækkedes mallasid don daǥak, de ale ustebidad bovde, ikge veljaidad, ikge sokkagoddidad, ikge javalaš siddaguimidad, amasek si du fast bovddit ja dunji mafsat.

13 Mutto go hæjaid daǥak, de bovde vaivašid, rambid, skirbmaid, čalmetemid:

14 de audogas don læk, dastgo sist i læk main fastain dunji mafsat; mutto dat dunji mafsujuvvu vanhurskasi bajasčuoǯǯelæmest.

15 Mutto go muttom guosseguoibme dam gulai, de celki son sunji: audogas, gutte laibe borra Ibmel valddegoddest.

16 Mutto Jesus sunji celki: olmuš læi, gutte stuorra hæjaid daǥai, ja bovdi ædnag.

17 Ja mallasi boddo de balvvalægjes son bijai bovddijuvvumidi cælkket: boattet, dastgo buok læ dal rakaduvvum.

18 De dallanaǥa buokak bæsadaddašgotte.

